
अतारांकित प्रश्‍न संख्‍या 977        
(जिसका उत्तर 12 फरवरी, 2019/23 माघ, 1940 (शक) को दिया जाना है)
पंजाब नैशनल बैंक (कर्मचारी) पेंशन विनियम, 1995 का विनियम 31

977.
श्री संजय सिंहः 
क्या वित्त मंत्री यह बताने की कृपा करेंगे किः
(क)
क्या यह सच है कि पंजाब नैशनल बैंक (कर्मचारी) पेंशन विनियम, 1995 का 31वां
विनियम अपने बर्खास्त किये गए/हटाए गए/प्रतिबंधित किए गए अधिकारियों को अनुकंपा भत्ता देने की स्वीकृति प्रदान करता है;

(ख)
क्या यह सच है कि पेंशन प्रावधान की उपलब्धता के बावजूद पंजाब नैशनल बैंक अपने बर्खास्त किये गए/हटाए गए/प्रतिबंधित किये गए अधिकारियों को अनुकंपा भत्ता नहीं दे रहा है;

(ग)
यदि हां, तो इसके क्या कारण हैं; और
(घ)
बर्खास्त किये गए/हटाए गए/प्रतिबंधित किये अधिकारियों के न्यायसंगत बकाये को बैंक कब तक चुकाएगा?

उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क): पंजाब नैशनल बैंक (कर्मचारी) पेंशन विनियमन, 1995 की धारा 31 के अनुसार यह व्‍यवस्‍था है कि कोई कर्मचारी जो कि सेवा से बर्खास्‍त अथवा निष्‍कासित किया जाता है अथवा उसकी सेवा समाप्‍त कर दी जाती है तो उसकी पेंशन जब्‍त हो जाएगी। उक्‍त विनियम के परन्‍तुक में अन्‍य बातों के साथ-साथ, यह व्‍यवस्‍था है कि किसी कर्मचारी को सेवा से बर्खास्‍त  करने अथवा निष्‍कासित करने अथवा उसकी सेवा समाप्‍त करने हेतु सक्षम प्राधिकारी से उच्‍चतर प्राधिकारी, यदि मामला विशेष रूप से विचार करने योग्‍य हो तो उसे अनुकम्‍पा भत्‍ता स्‍वीकृत कर सकता है जो कि उस पेंशन राशि जो कि कर्मचारी की बर्खास्‍तगी, निष्‍कासन अथवा सेवा समाप्ति की तिथि तक की गयी अ‍र्हक सेवा के आधार पर स्‍वीकार्य हुई होती, के दो तिमाही से अधिक नहीं होगा।    
(ख) से (घ): पंजाब नैशनल बैंक ने सूचित किया है कि बर्खास्‍त किए गए/निष्‍कासित किए गए/जिनकी सेवा समाप्ति की गयी हो, अधिकारियों को अनुकम्‍पा भत्‍ते के मामलों पर सक्षम प्राधिकारी द्वारा मामले के गुण-अवगुण के आधार पर विचार किया जाता है तथा वर्तमान में इस संबंध में कोई मामला लम्बित नहीं है।  
*****

